
Annwyl Weinidog  

 

CLA19 - Rheoliadau Cymwysterau a Chofrestru Prifathrawon (Cymru) 

(Diwygio) 2011 

 

Bu’r Pwyllgor Materion Cyfansoddiadol a Deddfwriaethol yn trafod y rheoliadau 

uchod yn ei gyfarfod ar 19 Medi 2011 a chytunwyd y dylwn ddwyn i’ch sylw 

adroddiad y Pwyllgor ar rinweddau’r Rheoliadau, a gyhoeddwyd o dan Reol 

Sefydlog 21.3.  

 

Cytunodd y Pwyllgor y byddai’n gwahodd y Cynulliad i roi sylw arbennig i’r 

rheoliadau hyn ar y sail “ei fod o bwysigrwydd gwleidyddol neu gyfreithiol neu 

ei fod yn codi materion polisi cyhoeddus sy’n debyg o fod o ddiddordeb i’r 

Cynulliad” (Rheol Sefydlog 21.3(ii)). 

 

Gosodwyd adroddiad y Pwyllgor yn y Swyddfa Gyflwyno ar 23 Medi, ac mae 

wedi’i atodi er gwybodaeth. Byddwn yn ddiolchgar pe gallech ystyried yr 

adroddiad a rhoi gwybod i’r Pwyllgor beth yw eich ymateb. Yn benodol, 

byddai’r Pwyllgor yn ddiolchgar am eglurhad o’r amserlen a’r lleoliad ar gyfer 

cynllun peilot y Cymhwyster Proffesiynol Cenedlaethol ar gyfer Prifathrawiaeth 

y mae’r rheoliadau yn ei hyrwyddo, ac a ydych yn bwriadu darparu’r wybodaeth 

ddiweddaraf am ganlyniad y cynllun peilot i Aelodau’r Cynulliad? 

 

Rwy’n anfon copi o’r adroddiad hwn at y Prif Weinidog er gwybodaeth, ac rwyf 

hefyd wedi gwneud trefniadau i ddwyn yr adroddiad a’r llythyr hwn i sylw 

Aelodau’r Cynulliad. 

